
1.0 ᓇᓗᓇᐃᔭᕐᓂᖅ 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ (QEC), ᑎᓕᔭᐅᓯᒪᔪᑦ ᐃᒡᓗᓄᑦ ᐊᑐᖅᑕᐅᕙᒃᑐᓄᑦ ᐅᖅᓱᐊᓗᖕᒧᑦ ᑲᒪᔨᐅᓂᐊᕐᓗᑎᒃ, 

ᐱᔭᕆᐊᖃᕐᒪᑕ ᒪᓕᒃᖢᒍ ᑎᑎᕋᖅᓯᒪᓂᓕᒃ 12 (1) ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦᑕ ᒪᓕᒐᖏᓐᓂ (ᒪᓕᒐᖅ), 

ᐊᖏᖅᑕᐅᓇᓱᒋᐊᖃᖅᖢᑎᒃ ᒥᓂᔅᑕᒧᑦ ᓯᕗᓂᐊᒍᑦ ᐊᑭᐅᑎᑕᐅᓇᔭᖅᑐᑦ ᐱᓪᓗᒋᑦ. ᑖᓐᓇ ᐱᔭᒃᓴᓕᒃ ᒥᓂᔅᑕ 

ᐃᒪᐃᑦᑕᕆᐊᖃᕐᒥᖕᒪᑦ ᒪᓕᒡᓗᓂ ᑎᑎᕋᖅᓯᒪᓂᓕᖕᒥᒃ 12 (2) ᑖᑯᓇᓂ ᒪᓕᒐᕐᒥ, ᖃᐅᔨᓇᓱᒋᐊᖃᖅᖢᓂ 

ᖃᓅᔭᕆᐊᖃᕐᓂᕐᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ (URRC) ᐊᑭᓕᖅᑕᐅᔭᕆᐊᖃᖅᐸᒃᑐᓄᑦ 

ᑐᒃᓯᕋᐅᑕᐅᔪᖅ ᐊᑐᖅᑕᐅᔪᓐᓇᕋᔭᖅᑐᓄᑦ ᐊᑭᐅᓇᔭᖅᑐᒧᑦ.   

 

ᑎᑎᖅᑲᖅ ᐅᓪᓗᓕᖅᓯᒪᔪᖅ ᓄᕕᐱᕆ 16, 2012 QEC-ᑯᑦ ᑐᒃᓯᕋᓚᐅᕐᒪᑕ ᒥᓂᔅᑕᒧᑦ ᐱᔭᒃᓴᓕᖕᒧᑦ QEC-ᑯᓐᓂᒃ 

ᑐᒃᓯᕋᖅᖢᓂ ᐊᖏᖅᑕᐅᖁᔨᓪᓗᓂ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ (FSR) ᐊᑭᓕᒃ 4.13 ᓴᓐ kWh-ᒧᑦ ᐊᑕᐅᓯᕐᒧᑦ, 

ᑎᓯᐱᕆ 1, 2012-ᒥ ᒪᐃ 31, 2013-ᒧᑦ. ᑎᑎᖅᑲᖅ ᐅᓪᓗᓕᖅᓯᒪᔪᖅ ᓄᕕᐱᕆ 16, 2012 ᒥᓂᔅᑕ ᑐᒃᓯᕋᓚᐅᖅᑐᖅ 

ᐅᖃᐅᔾᔭᐅᔪᒪᓪᓗᓂ ᑖᑯᓇᙵᑦ URRC-ᑯᓐᓂᑦ ᐱᔾᔪᑎᖃᖅᖢᑎᒃ ᐱᓇᔫᒻᒥᒃ.  

 

2.0 ᐱᔾᔪᑕᐅᔪᑦ ᐱᓇᔫᒻᒥ 
 

ᑭᖑᓪᓕᖅᐹᖑᓚᐅᖅᑐᑦ ᐅᖅᓱᐊᓗᖕᒧᑦ ᐊᑭᖏᓐᓄᑦ ᖃᔅᓯᐅᓂᐅᔪᒧᑦ ᓱᕐᕋᔾᔭᐃᒃᑯᒻᒧᑦ ᐱᓇᔫᑦ ᑎᑎᕋᖅᑕᐅᓚᐅᖅᓯᒪᖕᒪᑦ QEC-

ᑯᓐᓂᑦ ᐅᑐᐱᕆ 4, 2010-ᒥ ᑐᒃᓯᕋᖅᖢᑎᒃ ᐃᒪᓐᓇᑎᒋᒥᒃ 4.68 ᓴᓐ/kWh-ᒧᑦ ᐱᔪᒪᓪᓗᑎᒃ, ᓴᖅᑭᑕᐅᕐᖓᓚᐅᖅᓯᒪᔪᖅ 

ᐱᒋᐊᖅᖢᓂ ᐅᑐᐱᕆ 1, 2010-ᒥ, ᐅᑯᓄᖓ ᐅᑐᐱᕆ 1, 2010-ᒥᑦ ᒫᑦᓯ 31, 2011-ᒧᑦ.    

 

ᑕᐃᒃᑯᐊ ᐱᑕᖃᖅᐸᒌᖅᑐᑦ ᑐᙵᕕᐅᓪᓗᑎᒃ ᐆᒻᒪᖅᑯᑎᓄᑦ ᐊᑭᐅᔪᑦ ᓈᒪᒋᔭᐅᓚᐅᖅᓯᒪᔪᑦ ᐱᒋᐊᖅᖢᓂ ᐊᐃᕆᓕ 1, 2011-ᒥ, 
ᒪᓕᒃᖢᑎᒃ ᒥᓂᔅᑕᒥᑦ ᑎᓕᐅᕈᑕᐅᔪᒃᑯᑦ ᐅᓪᓗᓕᖅᓯᒪᓪᓗᓂ ᒫᑦᓯ 28, 2011-ᒥᒃ, ᐃᓚᒋᓪᓗᓂᐅᒃ QEC-ᑯᑦ 2010/11-ᒥ 
ᓯᕗᓪᓕᖅᐹᖅ ᐊᑭᐅᕙᒃᑐᓄᑦ ᐱᓇᔫᑦ. ᓈᒪᒋᔭᐅᓯᒪᔪᖅ 2010/11 ᐊᑐᖅᑕᐅᒐᔪᒃᑐᖅ ᐊᑭᓄᑦ ᐱᓇᔫᑎ ᐃᓯᖅᐸᓪᓕᐊᔪᓄᑦ 
ᐱᔭᕆᐊᓕᒃ ᐊᑐᖔᓕᓚᐅᕐᒪᑦ ᓄᑖᒥᒃ ᑐᙵᕕᐅᓕᖅᑐᒥᒃ ᐅᖅᓱᐃᑦ ᐊᑭᖏᓐᓄᑦ ᐱᔾᔪᑎᖃᖅᖢᑎᒃ ᓯᕗᓂᒃᓴᒥ ᐅᖅᓱᐊᓗᖕᒧᑦ 
ᐊᑭᖏᓐᓄᑦ ᓱᕐᕋᔾᔭᐃᒃᑯᑎᓄᑦ ᐋᕿᒃᓯᔾᔪᑕᐅᓪᓗᑎᒃ. ᐅᖅᓲᑉ ᐊᑭᖓᖓᓄᑦ ᐃᓱᒪᒋᔭᐅᔪᑦ ᐃᓕᔭᐅᓯᒪᓪᓗᑎᒃ ᐱᑕᖄᓂᒃᑐᓄᑦ 
ᑐᙵᕕᐅᔪᓄᑦ ᐊᑭᓄᑦ ᑐᙵᕕᖃᕐᒪᑕ ᐊᑭᓪᓚᑦᑖᖏᓐᓄᑦ ᔫᓂ 2010-ᒥ ᐅᖅᓱᐃᑦ ᐊᑭᖏᓐᓄᑦ ᐋᕿᒃᑕᐅᓯᒪᓪᓗᑎᒃ QEC-
ᑯᓐᓄᑦ ᑖᒃᑯᓇᙵᑦ ᐅᖅᓱᐊᓗᓕᕆᔨᒃᑯᓐᓂᑦ, ᓄᓇᕘᒥ ᒐᕙᒪᒃᑯᓐᓂ. 
  

ᑕᐃᒪᙵᓂᑦ ᔫᓂ 2010, QEC-ᑯᑦ ᓇᓗᓇᐃᖅᓯᓯᒪᖕᒪᑕ ᓵᖓᓕᓚᐅᕐᒪᑕᒎᖅ ᐊᒃᑐᖅᑕᐅᓂᖃᕐᓂᕐᒧᑦ 

ᖁᕝᕙᕆᐊᖅᓯᔭᕆᐊᖃᕐᓂᕐᒧᑦ ᐊᑭᓪᓚᑦᑖᖑᔪᓂᑦ ᐅᖅᓱᐊᓘᑉ ᐊᑭᖏᓐᓄᑦ, ᐃᒪᐃᔾᔪᑕᐅᓕᖅᖢᑎᒃ ᐊᑭᓕᒃᓴᖅᑖᕈᑎᒋᓪᓗᒋᑦ 

ᑕᕝᕗᖓ FSR-ᒧᑦ ᑮᓇᐅᔭᓄᑦ. QEC-ᑯᑦ ᓇᓗᓇᐃᖅᓯᓯᒪᖕᒪᑕ ᑲᑎᑕᐅᓯᒪᔪᑦ FSR-ᒧᑦ ᑮᓇᐅᔭᑦ ᖃᔅᓯᐅᓂᖏᑦ ᒫᓐᓇᒧᑦ 

ᐋᖅᑭᒃᓯᒪᔪᓐᓃᕈᑎᖕᒪᑕ ᒪᕐᕉᖕᓂᑦ ᐃᑲᔫᑕᐅᔫᖕᓂᑦ ᓄᓇᕘᒥ ᒐᕙᒪᒃᑯᓐᓂᑦ ᐃᒪᓐᓇ ᐅᓄᖅᑑᑎᒋᓪᓗᑎᒃ  $2.741 ᒥᓪᓕᐊᓐ 

ᐊᕐᕌᒍᓄᑦ 2011/12-ᓄᑦ ᐊᒻᒪᓗ ᐃᒪᓐᓇᐅᑎᒋᓪᓗᑎᒃ $2.422 ᒥᓪᓕᐊᓐ ᐅᑯᓄᖓ ᐊᐃᕆᓕ-ᒥᑦ ᓄᕕᐱᕆ 2-12-ᒧᑦ. 

ᑕᐃᒪᐃᓂᖓᓄᑦ, QEC-ᑯᑦ ᓇᓗᓇᐃᖅᓯᕗᑦ FSR-ᒧᑦ ᐱᓇᔫᑎᑖᕋᓱᒍᑎᒋᓚᐅᙱᓛᑦ ᑕᐃᒪᐄᓕᖓᑎᓪᓗᒋᑦ.   

QEC-ᑯᑦ ᓇᓗᓇᐃᖅᓯᖕᒪᑕ, ᑐᙵᕕᖃᖅᖢᑎᒃ ᒫᓇᓕᓴᕐᓂᒃ ᖃᓄᐃᓕᖓᓂᐅᔪᓄᑦ, ᑮᓇᐅᔭᑦ ᑲᑎᑉᐸᓪᓕᐊᓂᕐᒥᑦ 

ᑕᐃᒪᐃᒐᔪᒃᑐᒃᑯᑦ ᑖᕿᑕᒫᑦ ᐊᑭᓕᒃᓴᖅᑖᖅᐸᓪᓕᐊᖕᒪᑕ ᐃᒪᓐᓇᑎᒋᐅᔪᓂᒃ $0.5 ᒥᓪᓕᐊᓐ ᐊᒻᒪᓗ ᐃᒪᐃᓐᓂᐊᕋᓱᒋᔭᐅᕗᑦ 

ᑎᑭᓪᓗᑎᒃ ᐃᒪᓐᓇᑎᒋᐅᔪᓄᑦ $3.5 ᒥᓪᓕᐊᓐ ᒪᐃ 31, 2013-ᖑᖅᐸᑦ. ᑕᑉᐸᒃᑯᐊ ᐅᖃᐅᓯᐅᓵᖅᑐᑦ ᐃᓱᒪᒋᓪᓗᒋᑦ, QEC-ᑯᑦ 

ᑐᒃᓯᕋᕐᒪᑕ ᓴᖅᑭᑦᑐᒃᓴᒥᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᐃᒪᓐᓇᑎᒋᐅᓗᓂ 4.13 ᓴᓐᔅ/kWh-ᒧᑦ ᐅᑯᓄᖓ 

ᑎᓯᐱᕆ 1, 2012-ᒥᑦ ᒪᐃ 31, 2013-ᒧᑦ ᐃᒪᐃᖁᔨᓪᓗᑎᒃ ᑖᓐᓇ FSR-ᒧᑦ ᑮᓇᐅᔭᑉ ᖃᔅᓯᐅᓂᖓ ᔨᕉᓕᖁᓪᓗᒍ ᒪᐃ 31, 

2013-ᒥ.    

  

3.0 ᐊᑐᖅᑕᐅᔾᔪᓯᖅ 
 

ᑎᑎᕋᖅᓯᒪᓂᓕᖕᒥ 13.1. 1 

ᐅᕙᓂ, ᐃᓱᒪᒋᔭᖏᑎᒍᑦ ᕿᒥᕐᕈᔩ ᑲᑎᒪᔩᑦ, ᑕᐃᓐᓇ ᐱᓇᔫᑦ ᑐᒃᓯᕋᕈᑕᐅᔪᖅ ᖃᔅᓯᐅᓂᕐᒧᑦ ᐱᕐᔪᐊᖑᓗᐊᖏᑦᑐᖅ, ᕿᒥᕐᕈᔩᑦ 

ᑲᑎᒪᔩᑦ ᐅᖃᕐᓂᐊᖅᐳᑦ ᑲᒪᒋᔭᒃᓴᓕᖕᒧᑦ ᒥᓂᔅᑕᒧᑦ ᐅᓪᓗᑦ 90 ᐃᓗᐊᓂ ᐱᓚᐅᖅᑎᓪᓗᒋᑦ ᑲᒪᒋᔭᒃᓴᓕᐅᑉ ᒥᓂᔅᑕᐅᑉ 

ᑐᒃᓯᕋᖅᑕᖓᓂᒃ ᖃᐅᔨᑎᑕᐅᔪᒪᓂᕐᒧᑦ ᑕᐃᑲᓂ ᑎᑎᕋᖅᓯᒪᓂᓕᖕᒥ 12(2).  

 

ᕿᒥᕐᕈᖁᔨᓚᐅᖅᑎᓪᓗᒋᑦ QEC-ᑯᑦ ᑐᒃᓯᕋᕐᓂᒃᑯᑦ, ᐆᒻᒪᖅᑯᑏᑦ ᐊᑭᖏᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓚᐅᖅᐳᑦ ᑕᐃᓐᓇ 

FSR-ᖑᔪᖅ ᐱᕐᔪᐊᖑᙱᓐᓂᖓᓂᒃ.    

 

ᐊᑐᓕᖁᔨᔾᔪᑎᖓᑦ URRC-ᑯᑦ, ᒥᓂᔅᑕ ᑲᒪᒋᔭᒃᓴᓕᒃ URRC-ᑯᓐᓄᑦ ᓈᒻᒪᒋᓚᐅᖅᑖ FSR-ᖑᔪᖅ ᐃᒪᓐᓇᐅᑎᒋᓪᓗᓂ  4.13 

ᓴᓐᔅ per kWh ᓴᖅᑭᑕᐅᓗᓂ ᐃᓛᒃᑰᖅᑐᒃᑯᑦ ᐅᑎᖅᑎᑕᒐᒃᓴᐅᔪᒃᑯᑦ ᐱᒋᐊᕐᓗᓂ ᑎᓯᐱᕆ 1, 2012, 

ᕿᒥᕐᕈᔭᐅᓚᐅᖅᑎᓪᓗᒋᑦ URRC-ᑯᓐᓂᑦ.    

 

URRC-ᑯᑦ ᓴᖅᑭᑦᑎᖁᔨᓚᐅᖅᑐᑦ ᖃᐅᔨᒪᔾᔪᑕᐅᓂᐊᖅᑐᒥᒃ ᐱᓇᔫᑎᑉ ᐊᒻᒪᓗ ᓈᒻᒪᒋᔭᐅᓂᖓᓂᒃ ᐃᓛᒃᑰᖅᑐᒃᑯᑦ 

ᓱᖁᓯᔾᔭᐃᒃᑯᑎ ᓴᖅᑭᑕᐅᓗᓂ ᑐᓴᕈᑎᑎᒍᑦ News/North-ᑯᑎᒍᑦ, ᑭᕙᓪᓕᕐᒥ ᑐᓴᒐᒃᓴᑎᒍᑦ ᐊᒻᒪᓪ ᓄᓇᑦᓯᐊᕐᒥ 

ᐱᕙᓪᓕᐊᔪᑎᒍᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐱᔨᑦᑎᕈᑎᖏᑦᑎᒍᑦ ᑐᓴᖅᑕᐅᑎᑦᑎᔾᔪᑎᑎᒍᑦ ᐊᑯᓐᓂᖏᓐᓂ ᓄᕕᐱᕆ 30, 2012 

ᐊᒻᒪᓗ ᔭᓄᐊᕆ 11, 2013.     

 

URRC-ᑯᑦ ᑐᓂᓯᓯᒪᓕᖅᑐᑦ ᖃᐅᔨᒪᔾᔪᑎᒃᓴᒧᑦ ᑐᒃᓯᕋᐅᑎᓄᑦ 1 ᐊᒻᒪ 2 ᑖᑯᓄᖓ QEC-ᑯᓐᓄᑦ ᓄᕕᐱᕆ 30, 2012-ᒥ 

ᐊᒻᒪᓗ ᑎᓯᐱᕆ 23, 2012. QEC-ᑯᑦ ᑭᐅᓚᐅᖅᑐᑦ ᑎᓯᐱᕆ 14, 2012-ᒥ ᐊᒻᒪᓗ ᔭᓄᐊᕆ 11, 2013-ᒥ.   

 

ᑭᐅᔪᖃᓚᐅᙱᑦᑐᖅ ᑭᒃᑯᑐᐃᓐᓇᕐᓂᑦ ᐱᔾᔪᑎᒋᓪᓗᒍ ᐱᓇᔫᑦ.    

URRC-ᑯᑦ ᐃᓱᒪᒋᓯᒪᔭᖏᑦ ᑕᒪᑐᒧᖓ ᐃᓕᔭᐅᓯᒪᔪᑦ ᑕᕝᕙᓂ ᐅᓂᒃᑳᒥ   

 

4.0 ᐃᓱᒪᒋᔭᐅᓂᖓ ᐱᓇᔫᑕᐅᔫᑉ 
 

QEC-ᑯᑦ ᓇᓗᓇᐃᕐᒪᑕ ᐅᖅᓱᒧᑦ ᐊᑭᐅᔪᖅ ᐊᑐᖅᑕᐅᔾᔪᓯᖏᑦ ᑐᓐᙵᕕᖃᕐᒪᑕ ᐊᑭᑐᖃᐅᔪᓂᑦ ᐅᑯᓇᙵᓪᓚᑦᑖᖅ ᔫᓂ 2010-

ᒥ ᐅᖅᓲᑉ ᐊᑭᒋᓚᐅᖅᑕᖓᓐᓂᑦ ᐊᑭᓕᒃᓴᖅᑖᕆᑎᑕᐅᓯᒪᔪᑦ QEC-ᑯᓐᓄᑦ ᐅᖅᓱᐊᓗᕐᓕᕆᔨᒃᑯᓐᓂᑦ ᓄᓇᕘᒥ ᒐᕙᒪᒃᑯᓂᑦ. 

ᑕᐃᒪᙵᓂᑦ ᔫᓂ 2010, QEC-ᑯᑦ ᓇᓗᓇᐃᖅᓯᓯᒪᖕᒪᑕ ᓵᖓᓕᓚᐅᕐᒪᑕᒎᖅ ᐊᒃᑐᖅᑕᐅᓂᖃᕐᓂᕐᒧᑦ 

ᖁᕝᕙᕆᐊᖅᓯᔭᕆᐊᖃᕐᓂᕐᒧᑦ ᐊᑭᓪᓚᑦᑖᖑᔪᓂᑦ ᐅᖅᓱᐊᓘᑉ ᐊᑭᖏᓐᓄᑦ, ᐃᒪᐃᔾᔪᑕᐅᓕᖅᖢᑎᒃ ᐊᑭᓕᒃᓴᖅᑖᕈᑎᒋᓪᓗᒋᑦ 

ᑕᕝᕗᖓ FSR-ᒧᑦ ᑮᓇᐅᔭᓄᑦ.   

 

QEC-ᑯᑦ ᐅᖃᖅᑐᑦ ᐱᒻᒪᕆᐅᖕᒪᒡᒎᖅ ᖃᐅᔨᒪᓗᓂ ᐱᒻᒪᕆᐅᒋᓪᓗᒋᑦ ᐅᖅᓲᑉ ᐊᑭᖏᑦ, ᑖᓐᓇ ᑯᐊᐳᕇᓴᐅᔪᖅ ᐊᑭᓂᒃ 

ᐱᕙᓪᓕᐊᔨᐅᖕᒪᑦ.  ᐅᖅᓱᐊᓗᓕᕆᔨᒃᑯᑦ ᑖᑯᓇᓂ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᓄᓇᕘᒥ ᒐᕙᒪᒃᑯᓐᓂ 

ᑲᒪᒋᔭᖃᕐᒪᑕ ᓂᐅᕕᕆᐊᖃᕐᓂᕐᒧᑦ, ᓇᒧᙵᖅᑎᑦᑎᔭᕆᐊᖃᕐᓂᕐᒧᑦ, ᑐᖅᑯᖅᓯᓯᒪᓂᕐᒧᑦ ᐊᒻᒪᓗ ᓯᐊᒻᒪᒃᑎᕆᓂᕐᒧᑦ 

ᐅᖅᓱᐊᓗᓕᒫᓂᒃ ᓄᓇᕘᒥ. QEC-ᑯᑦ ᓇᓗᓇᐃᖅᑐᑦ ᐱᕙᒌᔭᐃᖃᑦᑕᖅᑐᒡᒎᖅ  FSR-ᒧᑦ ᐱᓇᔫᒻᒧᑦ 

ᖃᓄᐃᓕᖓᔾᔪᑕᐅᓂᐊᖅᑐᓂᒃ ᑐᙵᕕᖃᖅᖢᑎᒃ ᒫᓐᓇᓕᓴᐅᓛᓂᒃ ᖃᐅᔨᒪᔭᐅᔪᓂᒃ ᐱᔭᒃᓴᐅᔪᓂᒃ ᓄᓇᓕᖕᓄ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᒃᑯᓐᓂᑦ.   

  

URRC-ᑯᑦ ᓇᓗᓇᐃᖅᓯᖕᒪᑕ ᐃᒐᓯᐅᑎᑦ ᐊᑭᖏᑦ, ᑕᕝᕙᓂᓗ ᐱᔾᔪᑕᐅᔪᑦ ᐱᓇᔫᒻᒥ, ᑕᑯᒃᓴᐅᑎᑦᑎᖕᒪᑕ ᐊᑭᑦᑐᕆᐊᕐᓂᐅᔪᓂᒃ 

ᐃᓚᖏᓐᓄᑦ ᓄᓇᓕᖕᓂ ᑕᐃᒪᙵᓂᑦ ᑭᖑᓪᓕᖅᐹᖑᓚᐅᖅᑐᒥ GRA-ᒥᑦ. ᑭᓯᐊᓂ, ᐊᑭᐅᔪᑦ ᐊᓯᖏᓐᓂ ᓄᓇᓕᖕᓂ 

ᐊᓯᔾᔨᖅᓯᒪᙱᑦᑐᑦ ᐊᒻᒪ ᐃᓚᖏᓐᓂ ᐊᓯᔾᔨᖅᖢᑎᒃ ᒥᒃᖠᒋᐊᖅᖢᑎᒃ ᑕᐃᒪᙵᓂᑦ ᑭᖑᓪᓕᖅᐹᖑᓚᐅᖅᑐᒥ ᒡᕋ-ᒥᑦ  

ᐊᔾᔨᒌᙱᓐᓂᖏᑦ ᐃᒐᓯᐅᑎᑦ ᐊᑭᖏᑦ ᐊᑐᓕᕆᐊᓚᐅᖅᑐᑦ ᑎᓯᐱᕆ 1, 2012-ᒥ ᐊᒻᒪ ᐃᒐᓯᐅᑎᑦ ᐊᑭᖏᑦ ᓈᒪᒋᔭᐅᓯᒪᔪᑦ 

ᑭᖑᓪᓕᖅᐹᖑᓚᐅᖅᑐᒥᑦ GRA-ᒥ, ᓄᓇᓕᒃᑎᒍᑦ, ᑕᑯᒃᓴᐅᔪᑦ ᑎᑎᕋᕐᕕᐅᓯᒪᔪᒃᑯᑦ 1-ᒥ.     

Plant No. Plant GRA Fuel 
Price $/L

Dec 2012 
Fuel Price 

$/L

Change

501 Cambridge Bay 0.7225 1.0975 51.9%
502 Gjoa Haven 1.1742 1.1742 0.0%
503 Taloyoak 0.7023 1.2718 81.1%
504 Kugaaruk 1.2243 1.2243 0.0%
505 Kugluktuk 1.3071 1.0814 -17.3%
601 Rankin Inlet 0.7965 1.0740 34.8%
602 Baker Lake 1.0563 1.0563 0.0%
603 Arviat 0.8881 1.0433 17.5%
604 Coral Harbour 1.0452 1.0452 0.0%
605 Chesterfield Inlet 1.1214 1.1271 0.5%
606 Whale Cove 1.0386 1.0310 -0.7%
607 Repulse Bay 1.0639 1.0666 0.2%
701 Iqaluit 0.8690 1.0423 19.9%
702 Pangnirtung 0.8903 0.8903 0.0%
703 Cape Dorset 0.8773 0.8773 0.0%
704 Resolute Bay 0.9653 0.9653 0.0%
705 Pond Inlet 0.8981 0.8981 0.0%
706 Igloolik 0.9202 0.9202 0.0%
707 Hall Beach 0.9215 0.9215 0.0%
708 Qikiqtarjuaq 0.8774 0.8773 0.0%
709 Kimmirut 0.8909 0.8911 0.0%
710 Arctic Bay 0.9024 0.9024 0.0%
711 Clyde River 0.8507 1.0565 24.2%
712 Grise Fiord 0.9464 0.9414 -0.5%
713 Saniqiluaq 1.0540 1.0536 0.0%

Table 1
Diesel Price Changes by Community

 
 

 

ᖁᓛᓃᑐᖅ ᑎᑎᕋᕐᕕᐅᓯᒪᐅᖅᑐᖅ 1 ᑕᑯᒃᓴᐅᑎᑦᑎᔪᑦ ᐃᒐᓯᐅᑎᑉ ᐊᑭᖏᓐᓂᒃ ᐊᑭᑦᑐᕆᐊᕈᑎᓂᒃ ᓄᓇᓕᖕᓂ ᐅᑯᓇᓂ ᐃᖃᓗᐃᑦ 

(19.9 ᐳᓴᓐ), ᑲᖏᖅᑐᒑᐱᒃ (24.2 ᐳᓴᓐ), ᑲᖏᖅᖠᓂᖅ (34.8 ᐳᓴᓐ), ᐃᖃᓗᒃᑑᑦᑎᐊᖅ (51.9 ᐳᓴᓐ) ᐊᒻᒪ ᑕᓗᕐᔪᐊᑦ (81.1 ᐳᓴᓐ) 

ᑕᐃᒪᙵᓂᑦ ᑭᖑᓪᓕᖅᐹᖑᓚᐅᖅᑐᒥᑦ GRA-ᒥᑦ. ᐊᓯᔾᔨᖅᑐᓂ, ᑎᑎᕋᖅᓯᒪᐅᖅᑐᒥ ᑕᑯᒃᓴᐅᑎᑦᑎᖕᒪᑦ ᒥᒃᖠᒋᐊᖅᑐᒥᒃ ᖁᕐᓗᖅᑑᕐᒥ (-

17.3 ᐳᓴᓐ), ᑎᑭᕋᕐᔪᐊᕐᒥ (-0.7 ᐳᓴᓐ) ᐋᒻᒪ ᐊᐅᓱᐃᑦᑐᒥ (-0.5 ᐳᓴᓐ). ᐃᒐᓯᐅᑎᑦ ᐊᑭᖏᑦ ᐊᓯᔾᔨᖅᓯᒪᙱᑦᑐᑦ ᐊᓯᖏᓐᓂ 14-ᖑᔪᓂ 

ᓄᓇᕘᒥ ᓄᓇᓕᖕᓂ.     

ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒍ QEC-ᑯᑦ ᖃᓄᐃᓕᖓᓂᖓᑦ ᐊᑭᓂᒃ ᐱᖃᑦᑕᖅᑎᐅᓪᓗᑎᒃ, URRC-ᑯᑦ ᖃᐅᔨᓴᔾᔮᙱᑦᑐᑦ 

ᐅᔾᔨᕐᓇᖅᓯᔫᒐᓗᐊᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑭᑦᑐᕆᐊᕈᑎᔪᓄᑦ ᐊᒻᒪ ᐊᑭᒡᓕᒋᐊᕈᑎᔪᓄᑦ, ᐱᓗᐊᙳᐊᖅᖢᒍ ᓇᓗᓇᐃᖅᑕᐅᔪᓂ 

ᓄᓇᓕᖕᓂᒃ, ᐃᒪᐃᓕᐅᔾᔮᓇᑎᒡᓗ  ᖃᐅᔨᓴᓕᕐᓗᑎᒃ ᑕᐃᒃᑯᐊ ᐊᑐᖅᑕᐅᓇᔭᖅᑐᑦ ᐱᔨᑦᑎᕈᑕᐅᕙᒃᑐᓄᑦ ᐊᑭᓄᑦ ᐊᐅᓚᑦᑎᓂᒃᑯᑦ 

ᐊᑐᖅᑕᐅᕙᒃᑐᑦ ᐊᑐᖅᑕᐅᑎᓪᓗᒋᑦ.    

  

QEC-ᑯᑦ ᓇᓗᓇᐃᖅᓯᖕᒪᑕ ᐱᖃᑦᑕᖅᑐᒡᒎᖅ ᖃᐅᔨᒪᔭᕆᐊᖃᖅᑕᖏᓐᓂᒃ, ᖃᑯᒍᙳᕌᖓᑦ ᖃᑯᑎᒃᑯᑦ, ᑕᒪᒃᑯᑎᒎᓇᖅ 

ᑐᓴᐅᒪᖃᑦᑕᐅᑎᔾᔪᑎᑎᒍᑦ ᑖᒃᑯᓇᙵᓪᓗ QEC-ᑯᓐᓂᑦ ᖃᐅᔨᒪᔾᔪᑕᐅᕙᒃᖢᑎᒃ ᐅᖅᓱᐃᑦ ᐊᑭᖏᑦ ᓇᒧᙵᖅᐸᓪᓕᐊᓂᖏᓐᓂᒃ; ᑭᓯᐊᓂ, 

ᖃᖓᓂᑦ ᑕᒪᒃᑯᐊ ᐊᑮᑦ ᖃᐅᔨᒪᔭᐅᓕᓚᐅᖅᑐᑦ ᐊᓯᔾᔨᖅᐸᓪᓕᐊᖃᑦᑕᕐᓂᖏᓐᓂᒃ ᖃᐅᔨᑎᑦᑎᔾᔪᑕᐅᒻᒪᕆᐅᔭᙱᒃᑲᓗᐊᖅᖢᑎᒃ.    QEC-

ᑯᑦᑕᐅᖅ ᓇᓗᓇᐃᖅᑐᑦ, ᒫᓐᓇᓵᖅ, ᑎᑎᖅᑲᑎᒍᑦ ᐊᑐᐊᒐᖅᑕᖃᙱᒻᒪᑦ ᐊᒻᒪᓗ ᒪᓕᒋᐊᓕᖕᓂᒃ ᐋᖅᑭᒃᑕᐅᓯᒪᔪᓂᒃ ᐱᕚᓕᕈᑕᐅᓇᔭᖅᑐᓂᒃ 

ᑐᓴᐅᒪᖃᑦᑕᐅᑎᓂᕐᒧᑦ ᑖᑯᐊᓗ ᐅᖅᓱᐊᓗᓕᕆᔨᒃᑯᑦ.    QEC-ᑯᑦ ᑲᔪᓯᔪᒃᑯᑦ ᑐᒃᓯᕋᖃᑦᑕᖅᓯᒪᔪᑦ ᐋᖅᑭᒃᓯᖁᔨᓪᓗᑎᒃ 

ᐊᑐᖅᑕᐅᔪᓯᐅᖃᑦᑕᕋᔭᖅᑐᓂᒃ, ᑭᓯᐊᓂ ᒫᓇᒧᓐ ᓱᓕ ᑲᔪᓯᓚᐅᖅᓯᒪᙱᑐᖅ ᑕᒪᓐᓇ. [URRC QEC 2-9] 

 

ᓈᒪᒋᔭᐅᓂᖓ FSR-ᒧᑦ ᓱᕐᕋᔾᔭᐃᒃᑯᑎᑉ ᐱᓂᖃᖃᑦᑕᕐᒪᑦ ᐊᖏᕐᕋᕆᔭᐅᔪᓂ ᓂᐅᕕᖅᐸᒃᑐᑦ ᐊᑭᓕᖅᓱᒐᒃᓴᖏᓐᓂᑦ, ᑭᖑᓂᐊᒍᖅ 

ᓄᓇᕘᐅᒥ ᐆᒻᒫᖁᑎᓄᑦ ᐃᑲᔫᑎᒧᑦ ᐱᓕᕆᐊᑉ, ᐊᑭᑦᑐᕆᐊᖅᖢᓂ ᐃᒪᓐᓇᑎᒋᒥᒃ 15.8 ᐳᓴᓐ ᐅᑯᓄᖓ ᑎᓯᐱᕆ 1, 2012-ᒥᑦ ᒪᐃ 

31, 2013-ᒧᑦ. ᖃᔅᓯᐅᓂᖓ ᐊᑭᑦᑐᕆᐊᖅᑑᑦ ᑮᓇᐅᔾᔭᒃᓴᕋᓱᒃᑎᐅᔪᓂᑦ ᓂᐅᕕᖅᐸᒃᑐᓂ ᐃᒪᓐᓇᓅᖓᑎᒋᖕᒪᑦ    4.1 ᐳᓴᓐ 

ᑎᑭᕋᕐᔪᐊᕐᒥ ᐊᒻᒪ ᐃᖃᓗᖕᓂ 9.1 ᐳᓴᓐ. 

  
URRC-ᑯᑦ ᑕᐅᑐᒃᑕᖓᒍᑦ ᑕᒪᒃᑯᐊ ᐊᑐᖅᑕᐅᔭᕆᐊᓖᑦ ᐊᑭᑦᑐᕆᐊᕈᑏᑦ ᖃᔅᓯᐅᓂᐅᔪᑎᒍᑦ ᑕᐃᒪᙵᑦ ᑭᖑᓪᓕᖅᐹᖑᓚᐅᖅᑐᒥᑦ GRA-ᒥᑦ. 

URRC-ᑯᑦ ᐃᓱᒫᓘᑎᖃᕐᒪᑕ QEC-ᑯᑦ ᐊᑭᓂᒃ ᐱᖃᑦᑕᖅᑎᓪᓗᒋᑦ, ᐃᒪᐃᓐᓂᐊᖅᑰᔨᙱᒻᒪᑕ, ᖃᐅᔨᓴᓕᕐᓗᑎᒃ ᐅᔾᔨᕆᔭᐅᔪᓂᒃ ᐊᑭᓄᑦ 

ᐃᒪᐃᑎᓪᓗᒋᑦ ᐃᒐᓯᐅᑎᑦ ᓂᐅᕕᖅᑕᐅᖃᑦᑕᖅᑎᓪᓗᒋᑦ ᑭᒡᒐᖅᑐᖅᖢᒋᑦ ᑖᒃᑯᐊ ᐅᕝᕙᓘᓐᓃᑦ ᐊᑐᕈᓐᓇᙱᓚᑦ ᖃᓄᑐᐃᓐᓇᑦᑎᐊᖅ 

ᐃᓱᒪᒋᔭᐅᙱᑦᑐᕕᓂᕐᓂᒃ ᐱᔾᔪᑎᖃᖅᖢᑎᒃ ᖃᓄᐃᓐᓂᐊᕋᓱᒋᔭᐅᓚᐅᖅᑐᒧᑦ ᐊᐅᓚᑦᑎᓂᕐᒧᓪᓘᓐᓃᑦ ᐊᑭᒋᓂᐊᖅᑕᖏᑕ ᐅᖅᓱᐊᓘᑉ 

ᐊᐅᔭᒃᑯᑦ ᐅᖅᓱᐊᓗᒃᑖᕐᓇᖅᑎᓪᓗᒍ.  

ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒍ ᐊᑭᐊ ᐃᒐᓯᐅᑎᑉ ᐃᑲᔫᑎᖃᑦᑕᕐᒪᑦ 40 ᐳᓴᓐ ᐆᒻᒪᖅᑯᑎᓄᑦ ᓄᓇᕘᒥ, URRC-ᑯᑦ ᐃᓱᒪᒋᖕᒪᔾᔪᒃ 

ᐃᒪᐃᑦᑐᒥᒋᒐᓗᐊᕐᒪᔾᔪᒃ QEC-ᑯᑦ ᑐᑭᓯᐅᒪᒃᑲᓐᓂᕐᓗᑎᒃ ᖃᓄᖅ ᖃᐅᔨᓴᒃᑲᓐᓂᕈᓐᓇᕋᔭᕐᓂᖅ ᐅᔾᔨᕐᓇᖅᓯᔫᒐᓗᐊᓂᒃ ᐊᑭᓄᑦ ᐃᒐᓯᐅᑎᓂᒃ 

ᓂᐅᕕᖃᑦᑕᖅᑎᓪᓗᒋᑦ ᑖᑯᓄᖓ.    

 

URRC-ᑯᑦ ᖃᐅᔨᓴᖅᓯᒪᔪᑦ QEC-ᑯᑦ ᖃᐅᔨᒋᐊᕈᑎᒋᓯᒪᔭᖓᒍᑦ ᑖᓲᒥᖓ FSR-ᒧᑦ ᐊᒻᒪᓗ ᓈᒪᒃᓴᖅᑐᑦ ᐱᔾᔪᓯᖏᑦ ᐊᒻᒪᓗ 

ᖃᐅᔨᒋᐊᕈᑎᒋᓯᒪᔭᖓᑦ  ᐊᑐᖅᑕᖓᑦ ᑕᒻᒪᖅᑕᖅᓯᒪᖏᒪᑦ ᐊᑐᖅᑕᐅᔪᓯᖅ ᐱᓕᕆᓂᕐᒧᑦ ᐊᑐᖅᑐᒍ.   

 

5.0 URRC-ᑯᑦ ᐊᑐᓕᖁᔭᖏᑦ    
 

ᑎᑎᕋᖅᓯᒪᓂᓕᒃ 13 (1) ᐱᖁᔭᕐᓂ ᐅᖃᖅᓯᒪᖕᒪᑦ:  

ᑎᑎᕋᖅᓯᒪᓂᓕᖕᒥ 13.1.  

13. (1) ᕿᒥᕐᕈᔩᑦ ᑲᑎᒪᔨᖏᑦ ᐅᖃᖃᑦᑕᕐᓂᐊᖅᐳᑦ ᑲᒪᒋᔭᒃᓴᓕᖕᒧᑦ ᒥᓂᔅᑕᒧᑦ ᐊᑐᓕᖁᔭᕐᒥᒡᓂᒃ ᐃᒪᐃᖁᔨᓂᕐᒧᑦ:   

(a) ᐊᑲᐅᙱᓪᓕᐅᕈᑕᐅᔪᑦ ᐊᑭᒋᖁᔭᐅᔪᒥ ᐅᕝᕙᓘᓐᓃᑦ ᑖᒃᓯᖃᓕᖅᑎᑕᐅᓗᑎᒃ ᐱᔭᐅᔭᕆᐊᖃᖅᐳᑦ,  

( b) ᐊᑲᐅᙱᓪᓕᐅᕈᑕᐅᔪᑦ ᐊᑭᒋᖁᔭᐅᔪᒧᑦ ᐊᑐᖅᑕᐅᙱᓪᓗᓂ ᐅᕝᕙᓘᓐᓃᑦ ᑖᒃᓯᖃᖅᑎᑕᐅᙱᓪᓗᑎᒃ, ᐅᕝᕙᓘᓐᓃᑦ  

ᐅᕝᕙᓘᓐᓃᑦ 

(c) ᐊᓯᐊᓂᖔᖅ ᐊᑭᒥᒃ ᑖᒃᓯᑖᖅᑎᓪᓗᒍᓪᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᑐᖅᑕᐅᔭᕆᐊᖃᖅᐳᑦ  

 

 

(1.1) ᐅᕙᓂ, ᐃᓱᒪᒋᔭᖏᑦᑎᒍᑦ ᕿᒥᕐᕈᔩᑦ ᑲᑎᒪᔨᑦᑕ, ᐱᓇᔫᑦ ᑐᒃᓯᕋᐅᑕᐅᔪᒧᑦ ᐊᑭᐅᓇᔭᖅᑐᒧᑦ ᐱᕐᔪᐊᖑᙱᓚᖅ, ᕿᒥᕐᕈᔩᑦ 

ᑲᑎᒪᔨᖏᑦ ᐅᖃᕐᕕᖃᕐᓂᐊᖅᐳᑦ ᑲᒪᒋᔭᒃᓴᓕᖕᒧᑦ ᒥᓂᔅᑕᒧᑦ ᐅᓪᓗᑦ 90 ᐃᓗᐊᓂ ᐱᓚᐅᖅᑎᓪᓗᒋᑦ ᑲᒪᒋᔭᒃᓴᓕᖕᒥᑦ ᒥᓂᔅᑕ 

ᐱᔪᒪᓚᐅᖅᑎᓪᓗᒍ ᖃᓄᐃᓕᐅᕈᑕᐅᔪᒪᔪᒥᒃ ᑕᕝᕙᓂ ᑎᑎᕋᖅᓯᒪᓂᓖᓐ 12(2).  

 

ᒪᓕᒃᖢᑎᒃ ᖁᓛᓃᑐᓂᒃ URRC-ᑯᑦ ᐊᑐᓕᖁᔭᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ ᐃᒪᓐᓇᑎᒌᒨᖓᔪᖅ  4.13 

ᓴᓐᔅ  KWh-ᒧᑦ ᓈᒪᒋᔭᐅᖁᓪᓗᒍ QEC-ᑯᓐᓄᑦ, ᐅᑯᓄᖓ ᑎᓯᐱᕆ 1, 2012-ᒥᑦ ᒪᐃ 31, 2013-ᒧᑦ.    
  

ᐅᓂᒃᑳᓃᑐᓂᒃ ᖃᓄᑐᐃᓐᓇᖅ ᐱᔾᔪᑎᖃᕐᓂᐊᖏᓚᑦ URRC-ᑯᓐᓂᒃ ᐃᓱᒪᓕᐅᕆᐊᖃᖅᑎᓪᓗᒋᑦ ᐱᔾᔪᑎᖃᕐᓗᑎᒃ ᐊᓯᖏᓐᓂᒃ 

ᐱᔾᔪᑎᖃᕋᔭᖅᑐᓂᒃ QEC-ᑯᓐᓂ.   

 

 

ᑭᒡᒐᖅᑐᖅᖢᒋᑦ 

 

    ᐆᒻᒪᖅᑯᑏᑦ ᐊᑭᖏᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕘᒥ 

 

 

 
 

      ᐅᓪᓗᓕᖅᓯᒪᔪᖅ: ᕕᕝᕗᐊᕆ 14, 2013 

           ᕇᒪᓐ ᒨᓱ 

           ᐅᖃᖅᑎᑦᑎᔨ 


